
Kiwanis Kiwanis – L


39. Umdæmisþing Kiwanisumdæmisins Ísland – Færeyjar, haldið í Kiwanishúsinu,  Engjateig í  Reykjavík 11. – 12. september 2009
Þinggerð
Þingsetning í Laugarneskirkju:
Setning 39. umdæmisþings Kiwanisumdæmisins  Ísland – Færeyjar fór fram í Laugarneskirkju, föstudaginn 11. september kl: 19:00
Sigurður Axelson úr þingnefnd umdæmisins kynnti dagskrá kvöldsins, umdæmisstjóri Matthías Guðmundur Pétursson flutti ávarp og setti formlega 39. umdæmisþing Kiwanisumdæmisins Ísland – Færeyjar.

Ávörp fluttu séra Bjarni Karlsson sóknarprestur í Laugarneskirkju, Peter Wuellenweber umdæmisráðgjafi KI, Stefan Huber fyrrverandi Evrópuforseti og Carl Erik Thielemann umdæmisstjóri Norden.  Söngur var fluttar af þremur stúlkum úr Tónlistarskóla Garðabæjar. Upp úr 20:00 var þingi frestað til laugardagsins.
Þingfundi framhaldið í Kiwanishúsinu við Engjateig:
Þingi var framhaldið á Engjateig 11, laugardaginn 12. september  kl. 09:00.

Umdæmisstjóri Matthías Guðmundur Pétursson bauð alla velkomna og síðan var gengið til dagskrár.
Skýrslur umdæmisstjórnarmanna og umræður um þær

· Skýrsla umdæmisstjóra – Matthías Guðmundur Pétursson

· Skýrsla umdæmisritara – Hjördís Harðardóttir

· Skýrsla umdæmisféhirðis – Sigurður Ingibergsson

· Skýrsla svæðisstjóra Ægissvæðis – Guðjón Guðnason
· Skýrsla svæðisstjóra Sögusvæðis – Stefán B. Jónsson

· Skýrsla svæðisstjóra Óðinssvæðis – Stefán  Jónsson

· Skýrsla svæðisstjóra Grettissvæðis – Ingólfur Örn Guðmundsson

· Skýrsla svæðisstjóra Eddusvæðis – Helgi Straumfjörð

· Skýrsla svæðisstjóra Þórssvæðis – Eiríkur Ingvarsson

Sjá má skýrslur umdæmisstjórnarmanna í þingblaði 
Torfhildur Þorgeirsdóttir í Emblu sagði að það vantaði samantektina með skýrslu umdæmisritara, það væri mjög gott að sjá allar skýrslur klúbbana teknar saman.
Hjördís Harðardóttir umdæmisritari sagði að það hefði verið ákveðið að senda klúbbum samantektina eftir starfsárið þar sem skýrslan hennar næði bara til  maí loka.
Einar Friðþjófsson í  Helgafelli sagði að það væri hálfgerð hótun við okkur af KI ef við náum ekki að fjölga og munum lenda sem umdæmi í aðlögun. Við verðum að láta í okkur heyra.
Óskar Guðjónsson kjörumdæmisstjóri svaraði Einari og sagði að það væru níu önnur umdæmi sem hefðu fengið þetta bréf frá KI, við þurfum að sýna fram á einhverja fjölgunaráætlun fram til 2012. Auðvitað væri það okkar vörn að við erum með flesta félaga miðað við höfðatölu  
Gerog Þorvaldsson í Þyrli  þakkaði Helga Straumfjörð svæðisstjóra Eddusvæðis fyrir frábært starf.  Sagði að þeirra samskipti hefðu alltaf verið persónulegt ekki í gegnum tölvu eins og er hjá flestum í dag.
Dröfn Sveinsdóttir í kjörbréfanefnd tilkynnti að það væru 124 á kjörskrá af þeim væru mættir  87 þingfulltrúar, 12 frá umdæmisstjórn og 13 fyrrverandi umdæmisstjórar.
Fjárhagsáætlun 2009-2010:

Axel Bender fjárhagsnefnd fór yfir fjárhagsáætlun 2009-2010 og gaf síðan orðið laust.

Óskar Guðjónsson kjörumdæmisstjóri þakkaði fjárhagsnefnd fyrir vel unnin störf, sagði að hann hefði átt mikil og góð samskipti við nefndina. 

Guðjón Guðnason svæðisstjóri Ægissvæðis  sagði að það þyrfti að setja peninga í svæðin, það væru gjafir og ýmis annar kostnaður sem svæðin þyrftu að bera.

Sæmundur H. Sæmundsson í Elliða tók næstur til máls og spurði hvort að gjöldin hefðu hækkað frá því í fyrra. 

Axel Bender svaraði og sagði að það væri 5% hækkun á milli ára og varðandi svæðin þá ættu þau að reka sig sjálf og safna innbyrðis.
Þorlákur Jóhannsson í Kötlu spurði hvort að verið væri að spara, gert væri ráð fyrir 6 milljónum í rekstur nú en rekstargjöldin hefðu verið 10 milljónir á síðasta starfsári 
Axel Bender sagði að inn í lokatölunni væri kostnaður við þingið  en það væri greitt af þingsjóði. Reikningar Kiwanisfrétta væru líka sér.
Sverrir Karlsson í Esju  sagði að fjárhagsnefnd hefði ekki úr miklu að spila,  svæðisstjóri Þórssvæði fær 200.000 til að sinna svæðinu sem er ekki nóg. Við höfum ekki efni á að reka svæðið eins og staðan er í ár.

Axel Bender svaraði Sverri og sagði að flestir klúbbarnir væru innan við 50 km radíus og fá því ekki greitt fyrir akstur. Kostnaðurinn er eingöngu við Færeyjar og Ísafjörð.
Axel Bender fór næst yfir fjárhagsáætlun Kiwanisfrétta.

Birgir Sveinsson í Helgafelli benti á að það væru tíu klúbbar sem eiga afmæli á komandi starfsári og það væri bara gert ráð fyrir 60.000 kr í gjafir.

Árni Magnússon í Elliða tók næstur til máls og sagði að upphæðin sem væri gert ráð fyrir í Þórssvæði væri allt of lág.
Benedikt Kristjánsson í Skjálfanda benti á að það mætti spara með því að hætta að borga fyrir umdæmisstjórn á galaballið. Sagðist ekki skilja það að verið væri að spara ferðakostnað.

Axel Bender sagði að umdæmisstjórnarmenn fái tvo miða á galaballið og nefndarformenn einn miða. Fleiri hefu fengið miða áður en búið væri að skera það niður.
Guðjón Guðnason svæðisstjóri Ægissvæði sagði að það væri greinilega enginn áhugi fyrir því að svæðisstjórar fari á Evrópuþing en það ætti að gera ráð fyrir því í fjárhagsáætlun.  
Geir H. Guðmundsson erlendur ritari tók næstur til máls og sagði að hann væri með ábendingu frá norska umdæmisstjóranum, Carl Erik Thielemann.  Í Noregi er bara greitt fyrir umdæmisstjórann,maka hans og erlenda gesti á ballið.
Fjárhagsáætlun umdæmisins 2009-2010 var borin upp og var hún samþykkt 
með meiri hluta atkvæða en tveir voru á móti

Fjárhagsáætlun fyrir Kiwanisfréttir var einnig borin upp og var hún samþykkt samhljóða.

Reikningar 2007-2008
Svavar Svavarsson umdæmisféhirðir 2007-2008 lagði fram ársreikninga umdæmisins fyrir starfsárið 2007-2008.  Las bréf frá Gunnari Rafni  endurskoðanda, sem  áritar reikningana og yfirlýsingu frá kjörnum skoðunarmönnum þeim Guðmundi Péturssyni og Vigfúsi  Árnasyni. Opnaðar voru umræður um reikningana.
Sverrir Karlsson í Esju tók fyrstur til máls og sagði að áætlaður kostnaður við Þórssvæði hefði verið 221.000 kr. en kostnaðurinn hefði orðið 398.000 kr. á síðasta ári, velti því fyrir sér hvort að eitthvað hefði farið út böndunum.

Svavar svaraði og sagði að  vissu leyti hefði kostnaðurinn farið úr böndunum, svæðisstjóri Þórssvæði væri úr Færeyjum og þetta væri aðallega kostnaður við ferðir til og frá Færeyjum. 

Sigurgeir Aðalgeirsson í Skjálfanda tók næstur til máls og sagði að veltufjármunir stemma ekki við eigið fé.

Svavar sagðist þurfa að skoða þetta nánar og yfirgaf fundinn með endurskoðanda
Ragna Pétursdóttir í Sólborgu sagðist langa til að vita hvað síðustu þrír umdæmisstjórar hefðu borgað mikið með sér.
Matthías umdæmisstjóri svaraði Rögnu og sagðist ekki hafa tekið sitt saman. 

Gylfi Ingvarsson fráfarandi umdæmisstjóri sagði að klúbburinn hans Hraunborg hefði styrkt hann um 700.000 kr. Það væri alltaf viðbótarkostnaður sem legðist á umdæmisstjórana.

Benedikt Kristjánsson í Skjálfanda spurði hvernig eignarhaldshlutinn í Engjateigi  væri fundinn út.
Ragna Pétursdóttir í Sólborgu tók aftur til máls og sagði að það væri alveg útilokað að kona fari í umdæmisstjóra ef þetta er svona mikill kostnaður fyrir einstaklingana sjálfa
Sigurður R. Pétursson fyrrverandi umdæmisstjóri sagði að það mætti ekki gera einhverja hryllingsmynd í kringum umdæmisstjóraembættið, þeir hafi allir farið í þetta sjálfviljugir og svo fá sumir styrk frá sínum klúbbi.  Það er líka mikil ánægja að  fá að starfa sem umdæmisstjóri.  
Hans Hafsteinsson í Hraunborg tók næstur til máls og sagði að sér þætti umræðan um umdæmistjórn lágkúruleg, er fólk virkilega  að spá í hvort ekki mætti spara með því að hætta að borga miða á ballið fyrir umdæmisstjórn.  Sagði að fólk gerði sér ekki grein fyrir  hvað þetta fólk ynni mikið og allt í sjálfboðavinnu.  
Atli Heiðar Þórsson í Eldey benti á að samlagningin efnahagsmegin  væri röng í ársreikningunum.
Svavar umdæmisféhirðir 2007-2008 tók næstur til máls og sagði að hlutabréf í Engjateigi væru óbreytt og að hann hefði farið yfir ársreikninginn með endurskoðandanum og það hefði verið samlagningarvilla að öðru leyti eru reikningarnir réttir og verður þetta lagað.
Ársreikningarnir voru samþykktir af meirihluta, með fyrirvara um áðurnefnda leiðréttingu en fimm voru á móti.

Lagabreytingar 
Engar lagabreytingar voru lagðar fyrir þingið 
Kynning á frambjóðanda til kjörumdæmisstjóra 2009-2010

Geir Hlíðberg Guðmundsson  úr Kiwanisklúbbnum Heklu kynnti sjálfan sig fyrir þingheimi og tilkynnti sína stjórn en það eru 

umdæmisritari verður Ólafur H. Guðmundsson Geysi

umdæmisféhirðir verður Vigfús Árnason Heklu

erlendur ritari verður Stefán Guðnason Heklu
Kjör Geirs var staðfest með lófaklappi

Tillaga vegna kjörumdæmisstjóra 2010-2011

Ein tillaga barst vegna kjörumdæmisstjóra 2010-2011 en það er Ragnar Örn Pétursson úr Kiwanisklúbbnum Keili. Ragnar Örn kynnti sig og hvaða störf hann hefur gegnt í Kiwanishreyfingunni.

Útnefningu Ragnars Arnar var staðfest með lófaklappi

Staðfesting stjórnar 2009-2010

Matthías umdæmisstjóri las upp og kallaði fram næstu stjórn
Umdæmisstjóri Óskar Guðjónsson  Eldey

Kjörumdæmisstjóri Geir H. Guðmundsson Heklu
Fráfarandi umdæmisstjóri Matthías Guðmundur Pétursson Setberg

Umdæmisritari Hjördís Harðardóttir Sólborg

Umdæmisféhirðir Atli Heiðar Þórsson Eldey

Erlendur ritari Ómar Hauksson Skjöldur

Svæðisstjóri Eddu Jakob Marinósson Höfði

Svæðisstjóri Grettis Guðmundur Skarphéðinsson Skjöldur

Svæðisstjóri Óðins Sigfús Jóhannesson  Grímur

Svæðisstjóri Sögu Sigurður Bjarnason Ölver

Svæðisstjóri Ægis Arnar Ingólfsson Keilir

Svæðisstjóri Þórs Jón Eiríksson Geysir 

Stjórnin var staðfest með lófaklappi

Matthías umdæmisstjóri sagði frá því að Arnór Pálsson gefur kost á sér til að starfa áfram í fjárhagsnefnd. 

Ávörp erlendra gesta: 
Stefan Huber fyrrverandi Evrópuforseti tók fyrstur til máls, hann  byrjaði á því að þakka öllum Kiwanisfélögum fyrir allt það góða sem þeir hafa gert fyrir Kiwanis.  Sagði að umdæmið okkar væri frábært  og þakkaði félögum fyrir stuðninginn vegna jarðskjálftana á Ítalíu í vor.  Hann sagði að samfélag okkar yrði mikið fátækara ef ekki væru  persónur og félög sem létu gott af sér leiða. Stefan sagði að við getum verið stolt af því að  tilheyra einni af stærstu þjónustuhreyfingu heims.  Því fleiri sem við verðum getum við hjálpað betur börnum heimsins.  Hann bað Kiwanisfélaga að starfa að krafti í framtíðinni og vinna hlið við hlið og hönd í hönd fyrir betri og bjartari framtíð.  Sagði að allir væru miklivægir, hver og einn félagi og að Kiwanis væri ekki alheimurinn er hvernig væri heimurinn án Kiwanis.
Að lokum þakkaði hann fyrir gestrisnina og frábærar móttökur og færði Matthíasi fánan sinn og Linzer tertu, sem er heimsfæg kaka frá heimabæ Stefans.
Peter Wuellenweber umdæmisráðgjafi KI byrjaði á því að þakka fyrir góðar móttökur sem hann og kona hans höfðu fengið og sagði að dvöl þeirra væri mjög ánægjuleg.  Hann flutti kveðjur frá Don Canaday heimsforseta, Paul Palazzoli verðandi heimsforseta og allir  heimsstjórninni.

Hann sagði að skyldur hans sem umdæmisráðgjafi væri að vera leiðbeinandi eða lærifaðir fyrir forustu umdæmisins og vera milligöngumaður á milli umdæmisins og heimsstjórnar. Eins vildi hann læra af okkur og fá góðar hugmyndir fyrir heimshreyfinguna okkar.  Hann sagði líka að hann væri ekki kominn hingað til þess að gefa tilskipanir eða líta eftir árangri leiðtoga.
Peter kom aðeins inn á fjölgun og sagði að margir tryðu því ekki að við mundum ná því að vera 1 milljón félagar árið 2015, en okkur verður að fjölga.

Hann sagði að það væri sérstaklega mikilvægt fyrir okkar umdæmi að við náum að fjölga aftur svo við lendum ekki í því að vera umdæmi í aðlögun, en auðvitað verður KI að taka tillit til íbúafjölda og sérstakra aðstæðna á eyjunni. Peter sagði að hann mundi gera allt sem hann gæti til að við getum haldið þessari stöðu.

Hann sagði einnig að við gætum verið stolt af því sem við höfum gert fyrir Kiwanis og samfélag okkar. Peter sagaði að við verðum að opnar framdyrnar og loka bakdyrunum til að halda betur í félagana. Hann sagði líka frá að  hægt værir að stofna nýja tegundir af klúbbum eins og fyrirtækjaklúbba, internet klúbba og satellite klúbba og gætu satellite klúbbar hentað vel á Íslandi. Peter sagði að umdæmi geta sótt um styrk til KI  

til þess að koma á viðeigandi áætlunum varðandi fjölgun, samskipti eða leiðtogaþjálfun.  Hann sagði líka frá því að nú væri KI að setja á stað könnun fyrir nýtt heims þjónustuverkefni en fyrsta heimsverkefnið okkar, joðverkefnið gekk mjög vel.

Nýtt verkefni mundi vekja umtal og kynningu á Kiwanis. Hugmyndir hafa komið upp eins og bót á drykkjarvatni, barátta gegn hungri sem eru bæði stór vandamál sem koma niður á börnum.

Peter sagði líka  frá því að heimsþing verður í Gefn í Sviss árið 2011. 
Að lokum sagði hann frá því að Kiwanishjartað er allt sem þarf til þess að snerta líf okkar og annarra og láta mikla hluti gerast.
Carl Erik Thielemann umdæmisstjóri Norden tók næstur til máls og sagði frá því sem umdæmið Norden er að gera eins og t.d. þá styrkja þau geðsjúka en hugmyndina fengu þau frá Íslandi eftir að  hafa heyrt um K- Lykilinn.   Hann sagði líka frá því að verið væri að vinna í fjölgun félaga í Noregi eins og á Íslandi, það væru margir sem væru með Kwanisshjarta en væru ekki meðlimir. Það þarf að ná til þessa fólks.

Hann þakkaði að lokum fyrir góðar móttökur og gott þing.

Matarhlé 11:30 – 13:00
Styrktarsjóður:

Guðmundur Baldursson  lagði fram reikninga sjóðsins og bendi á að þá væri að finna á bls. 15 í þingblaðinu og sagði þá áritaða af löggiltum endurskoðanda,
 Sighvati Halldórssyni.

Orðið síðan gefið laust en enginn vildi tjá sig um þetta mál
Reikningar Styrkarsjóðs voru samþykktir samhjóða.
Sigurður R. Pétursson fór yfir skýrslu sjóðsins og byrjaði á því að biðast afsökunar á því að hafa ekki kallað klúbbana fyrir austan á fund áður en styrkur var veittur til Rauða Krossins þar.  Hann sagði að hann væri að hætta sem formaður Styrktarsjóðs, það væru kominn tuttugu ár síðan hann fór að selja lagervörur fyrir Kiwanis.  Þá hefði þurft að finna leið til að afla peninga í sjóðinn og þess vegna var farið að selja gull- og silfurstjörnurnar. Búið væri að selja 50 gullstjörnur og 97 silfursjörnur og vissi  hann að pöntun væri á leiðinni. Sigurður sagði að það seldust oftast 150 – 200 þingmerki á hverju þingi. Salan á þessu þingi  hefði verið góð og þakkaði hann félögum fyrir góðar móttökur.  Hann sagði að það væri stefna sjóðsins að eiga alltaf 5 milljónir óhreyfðar á banka.  Þegar sjóðurinn var stofnaður í upphafi þá átti hann að vera sjálfstæður ekki hluti af umdæminu eins og umdæmisstjórn vill nú. Að lokum þakkaði Sigurður þeim  Guðmundi Baldurssyni og Þresti Jónssyni sem hafa starfað með honum í sjóðnum fyrir góð störf.  
Ástbjörn Egilsson formaður laga og ályktananefndar 
 tók næstur til máls og sagði að skv.5 grein Stryktarsjóðs eru þrír aðalmenn, formaður, ritari og féhirðir, kosnir í tvö ár og tveir varamenn. Hann las síðan upp tillögur að stjórn. 

Björn Ágúst Sigurjónsson Elliða  formaður

Sæmundur H. Sæmundsson Elliða ritari

Arnar Ingólfsson Keili féhirðir

Varamenn:

Þröstur Jónsson Kötlu
Sigurður Svavarsson Höfða

Undir þessa tillögu skrifa, Ástbjörn Egilsson, Ragnar Örn Pétusson og Eyjólfur Sigurðsson.

Tillagan var samþykkt með lófaklappi.
Óskar kjörumdæmisstjóri tók næstur til máls og sagðist harma það að Sigurður R.Pétursson væri að hætta og þakkaði honum fyrir góð störf.  Hann sagði líka frá því að nú mundi tengliður við KI Foundation falla undir Styrkarsjóð og þakkaði hann því Ævari Breiðfjörð fyrir vel unnin störf.
Óskaði nýjum nefndarmönnum velfarnaðar í starfi  og sagðist ánægður með val á mönnum.
Landsverkefni:
Hjálmaverkefni

Guðmundur Oddgeir Guðmundsson formaður hjálmanefndar  flutti sína skýrslu  sjá bls. 13 í Kiwanisfréttum.  Hann sagði líka  að það væri tryggt að Eimskip taki þátt í þessu verkefni á næsta ári.

Georg  Þorvaldsson í Þyrli sagði að hann hefði tekið þátt í að afhenda hjálma í skólana síðastliðin tvö ár og það væri virkilega skemmtilegt og gæfi honum mikið.
K – dagur 

Gylfi Ingvarsson formaður K-dagsnefndar sagði að hann væri kominn á fullt að undirbúa K – daginn sem verður að vori árið 2011.  Hann væri að vinna í því að fá fólk til að starfa með sér í nefndinni.   Bað félaga endilega að koma með ábendingar og sagði að hann mundi biðja svæðisstjórana að ræða K – daginn á svæðisráðstefnum í vetur. Það þarf að fara yfir hvað tókst vel og hvað þarf að gera betur, hann hefði góðar skýrslur frá nefndinni sem var á undan.

Gylfi sagði að Kiwanishreyfingin mætti vera stolt af því að hafa styrkt málefni geðsjúkra það væru ekki mörg samtök sem hafði styrkt þessi málefni.

Hvatti félaga til að taka þátt í að selja K- lykilinn, margar hendur vinna létt verk.
Hjálmar Hlöðversson í Kötlu tók til máls og sagði að fólk nennir ekki að ganga í hús og selja, við þurfum  að komast í sjónvarpið með söfnun.  Við gætum sýnt frá mörgu í leiðinni t.d hjálmum og fleira. Að lokum sýndi Hjálmar Kiwanisdúkkuna svokölluð sem þeir í Kötlu láta sauma og gefa síðan á spítalana.

Páll  Sigurðsson í Elliða sagði frá söngbók sem Elliði hefur verið að selja í símasölu, þeir væru komnir með í 5,5 milljónir fyrir söluna en þeir styrkja BUGL.  Hann  sagði að menn mættu ekki treysta of mikið á tölvupóstinn, menn nenna ekki að lesa hann heldur borgi sig að hafa fund það skilar sér. Óskaði K – dagsnefndinni góðs gengis.
Ástbjörn Egilsson í Esju sagðist verða  ánægður með Gylfa og hvernig hann leggur af stað með K- dagsverkefnið. Honum hefði ekki litist á hvernig fór síðast og var hræddur um að það hefði orðið í síðasta sinn sem lykill yrði seldur.  Ástbjörn sagði líka að enginn hópur hefur átt eins mikinn þátt í að eyða fordómum varðandi geðsjúkdóma eins og Kiwanis. Það væri flott ef við komust í sjónvarpið en það hefði ekki tekist hingað til. Hvatti að lokum alla til að taka þátt í þessu verkefni.
Gunnlagur Gunnlaugsson í Básum sagði að þeir fá alltaf krakka í 6. bekk til að selja lykilinn og hefðu þau gaman af því, styrkir þau um leið en þau safna í ferðasjóð.  Þau keppast við að selja sem mest.
Inga Guðbjartsdóttir í Sólborg sagði að það hefði skort undirbúning síðast, það hefði vantað að hver og einn tæki ábyrgð á verkefninu. Hún hefði verið tengiliður í sínum klúbb og það var aldrei haft samband við hana. Verðum að standa okkur næst, frábært að komast í sjónvarp, nú væru fleiri stöðvar í gangi.

Að lokum sagði Inga að Kiwanismenn nota allt of mikið orðið Kiwanismenn þeir ættu að segja Kiwanisfélagar, það væri villandi út á við og ekki nema von að fólk haldi að Kiwanis sé ekki fyrir konur þegar talað væri bara um Kiwanismenn.
Kynnig á umdæmisþingi í Kópavogi 2010:

Atli Þórsson í þingnefnd  kynnti umdæmisþing sem haldið verður í 2010 í Kópavogi.  Þingsetning verður í Kópavogskirkju, þingið  í Salnum í Kópavogi.  Galaballið verður síðan haldið í íþróttahúsinu Fífunni í Smáranum.  Atli sagði að það ætti bara eftir að semja um gistingu og setja upp matseðilinn.
Staðarval umdæmisþings 2012:
Ragnar Örn Pétursson í Keili  sagði frá því að Keilir hefir óskað eftir að halda þing í Reykjanesbæ árið 2012.

Hann sagði að bærinn uppfyllti allar reglur sem gerðar eru af umdæminu til að fá að halda þing.  Sýndi síðan myndband um Reykjanesbæ.
Matthías umdæmisstjóri tók næstur til máls og  sagði það væri rétt hjá Ragnari Erni með að bærinn uppfyllti allar reglurnar og að það  hefði ekki borist nein önnur beiðni um að halda þing. 

Þingheimur samþykkti að þing yrði haldið í Reykjanesbæ 2012 með lófaklappi.
Önnur Mál: 
Matthías umdæmisstjóri tilkynnti að í þetta sinn hefðu 16 klúbbar  náð því að verða fyrirmyndarklúbbar og kallaði fulltrúa þeirra upp til sín og færði þeim pjötlu í klúbbfánann því til staðfestingar.  Þessir klúbbar eru

Jörfi, Katla,Drangey, Mosfell, Embla,Skjálfandi, Helgafell, Ós, Herðubreið, Eldborg,Eldey, Keilir,Setberg, Sólborg, Elliði og Esja.
Því næst kallaði umdæmisstjóri alla þá embættismenn sem störfuðu með honum í umdæmistjórn og færði þeim líka pjötlu í klúbbfánann sinn og þakkaði samstarfið.
Óskar Guðjónsson kjörumdæmisstjóri tók næstur til máls og kynnti hugmynd um nýtt svæðaskipulag, hann sagði að hann vildi fá umræður í klúbbunum og á svæðisráðstefnum um þessa hugmynd og heyra svo frá félögum. Niðurstaða á þessu máli yrði síðan tekin fyrir á umdæmisstjórnarfundi næsta vor. Þetta nýja svæðaskipulag gerið ráð fyrir að Færeyjar verði sér svæði, svokallað Þrándarsvæði. Reynt  var að spá í fjarlægðir á milli klúbba til þess að minnka þann kostnað sem til fellur vegna ferðalaga á t.d. svæðisráðsstefnur.  Eins var reynt að hafa svæðin svipuð að stærð en Grettissvæði yrði lagt niður en í því svæði eru bara þrír klúbbar í dag.
Eiríkur Svæðisstjóri Þórssvæðis benti á að félagafjöldinn sem kæmi fram á glærunum hjá kjörumdæmisstjóra hjá Rósan væri rangur þær væru bara 10. Eins sagði hann að punktakerfið varðandi fyrirmyndarklúbb væri ekki að virka í Færeyjum.

Gylfi Ingvarsson fráfarandi umdæmisstjóri tók næstur til máls og sagði að nú væri hann að hætta í umdæmisstjórn, sagði síðustu ár hafa verið frábæran tíma. Hann væri búinn að kynnast mörgum, heimsækja marga klúbba og ferðast erlendis og þetta hefði verið mjög skemmtilegur tími. Hann þakkaði núverandi stjórn fyrir samstarfið og óskaði nýrri stjórn velfarnaðar.
Torfhildur þorgeirsdóttir í Emblum sagði að hún hefði saknað þess að hafa ekki heyrt í Ævari vegna Foundation og sagði að sér fyndist að það ætti að spila Kiwanislagið í upphafi og í lok þings.
Sveinn S. Antonsson í Mosfelli tók næstur til máls og sagði frá sínum vangaveltum um Kiwanisstarfið og sagði meðal annars að hann verður forseti á næsta starfsári og þá er það hans markmið að klúbburinn hans stækki mest.  Við þurfum að passa vel upp á nýja félaga og kannski væri þá að finna nær okkur en við höldum t.d í fjölskyldum okkar. Við þurfum að vera jákvæð, hress og gefa af okkur.
Dröfn Sveinsdóttir í Sólborg sagði að hún vildi sjá fleiri konur í stjórn eða nefndarformennsku, það væri aðeins ein kona í embætti á næsta ári. Ef við ætlum að fjölga konum í Kiwanis verðum við að gera þær sýnilegri.

Helgi Straumfjörð svæðisstjóri Eddu sagði að það væri synd að hætta nú sem svæðissjóri þar sem Mosfell væri að koma inn í Eddusvæði skv. nýju svæðaskipulagi. Hann þakkaði hlý orð í sinn garð frá Georgi forseta Þyrils.

Ingólfur Örn Guðmundsson svæðisstjóri Grettissvæði tók næstur til máls og sagði að þessi pjatla sem hann fékk afenda frá umdæmisstjórn yrði  minningargripur ef Grettissvæði yrði lagt niður og sagði að sér þætti það leiðinlegt ef þetta svæði yrði lagt niður.
Ragna Pétursdóttir í Sólborg kom næst í pontu og skoraði á Kiwanisklúbba að styrkja stúlkuna sem er að berjast við kerfið um að fá að halda bræðrum sínum.

Ragna sagðist vilja sjá fleiri konur í embættum og sagði að við ættum hæfileikaríkar konur í hreyfingunni og skoraði á Hjördís Harðardóttur umdæmisritara til að gefa kost á sér til umdæmisstjóra.
Hans Hafsteinsson forseti Hraunborgar sagði að hann væri að fara með 200.000 kr strax eftir þing og styrkja stúlkuna sem Ragna nefndi.

Bjarni  Magnússon í Grími tók næstur til máls og sagði að ef Færeyjar verða sér svæði yrði að vera gott eftirlit með þeim.

Matthías tók næstur til máls og bað félaga að muna eftir að taka með sér borðfánana á galaballið, þakkaði síðan fyrir góðan dag sem hann sagði hafa verið skemmtilegur og sagði fundi frestað til kvölds.
Lokahóf í Vodafonehöllinni
Borðhald hófs kl.20:00 .Matthías bauð alla velkomna og sagði að þingi væri framhaldið

Afhending gjafa 

Erlendum gestum Stefan Huber fyrrverandi Evrópuforseta  og Carl Erik Thielemann umdæmisstjóra Norden, ásamt mökum voru gefin gæruskinn áletruð af  Kiwanisfélögum að gjöf frá umdæminu.  Peter Wuellenweber umdæmisráðgjafa KI og konu hans var færð bók um Ísland.  Gestirnir tóku til  máls og þökkuðu fyrir sig.

Afhending viðurkenninga
Kiwanisklúbburinn  Sólborg hlaut Fjölmiðlabikarinn, klúbburinn var mjög duglegur að koma fréttum af styrktarverkefni sínu á framfæri í fjölmiðlum eins og staðarblöðum, kiwanis.is og á Stöð 2. Klúbburinn gaf fjölfatlaðri stúlku sérútbúinn hjólastjól.
Kiwanisklúbburinn Eldey hlaut Kiwanislykilinn  fyrir athyglisverðasta styrktarverkefnið en Eldey stóð fyrir golfmóti til styrktar Blátt Áfram.

Kiwanisklúbburinn Helgafell hlaut síðan Fjölgunarbikarinn en klúbburin tók inn 15 nýja félaga á starfsárinu.

Þakkir til þingnefndar.

Guðmundur Þorvaldsson formaður þingnefndar og kona hans voru kölluð upp á svið og þeim afhentur blómvöndur og þingnefndinni var þakkað fyrir góð störf.
Kynning á umdæmisstjórn 2008-2009 

Ástbjörn Egilsson fyrirverandi Evrópuforseti kallaði upp stjórn 2008-2009 ásamt mökum og var stjórninni þökkuð vel unnin störf .
Kynning á umdæmisstjórn 2009-2010

Næst kallaði Ástbjörn upp og kynnti verðandi stjórn 2009-2010, ásamt mökum. 
Þingslit

Matthías Guðmundur Pétursson umdæmisstjóri sleit þingi kl.23:10 og við tók dansleikur til 02:00 og var mikið dansað.
Hjördís Harðardóttir 

